
ᖄᒃᑲᓐᓂᐊᒍ ᑮᓇᐅᔭᐃᑦ ᐃᓚᒋᐊᕈᑕᐅᔪᑦ (ᐊᑭᑐᔫᑎᓄᑦ) ᐱᖁᔭᖅ, ᓈᓴᐅᑕ. 1, 2018-2019 

(ᐊᖏᕈᑕᐅᔪᖅ ᔫᓂ 13, 2018) 
 

ᑕᐃᑲᓂ ᓇᓗᓇᐃᕐᑕᐅᔪᖅ ᑐᓴᒐᒃᓴᙳᖅᑎᑕᐅᔪᒥᒃ ᑲᒥᓯᓇᒥᑦ ᐊᒻᒪᓗ ᖃᔅᓯᐅᓂᐊᕋᓱᒋᔭᐅᔪᑦ 
ᓇᓚᐅᑦᓵᕐᑕᐅᓯᒪᔪᑦ ᑎᑎᕋᖅᑕᐅᓯᒪᔪᓂᒃ ᑐᓴᒐᒃᓴᒧᑦ ᐃᓚᒋᔭᐅᓯᒪᔪᓂᑦ, ᑖᒃᑯᐊ ᑮᓇᐅᔭᑦ 
ᖃᑦᓯᐅᓂᖏᓐᓂ ᐋᖅᑭᑕᐅᓯᒪᔪᑦ ᓇᓗᓇᐃᖅᓯᒪᔾᔪᑎᓂ ᑎᑎᕋᖅᑕᐅᓯᒪᔪᓂ ᑖᔅᓱᒧᖓ ᐱᖁᔭᕐᒧᑦ 
ᐊᑭᓕᐅᑎᒃᓴᐅᖁᔭᐅᕗᑦ ᑮᓇᐅᔭᓄᑦ ᐊᑐᕈᑕᐅᓂᐊᖅᑐᓄᑦ ᐊᑭᑐᔫᑎᓄᑦ ᐊᐅᓚᑦᔪᑎᒋᔭᖏᓐᓄ 
ᓄᓇᕗᑦ ᒐᕙᒪᖓᓄ ᐊᒻᒪᓗ ᐊᓯᖏᑎᒍ ᐱᑦᔪᑕᐅᓂᖏᑦ ᐃᓚᓕᐅᑎᔪᑦ ᓄᓇᕗᒃ ᒐᕙᒪᖓᓄ ᐊᕐᕋᒍ 
ᐃᓱᓕᕝᕕᓕᒃ ᒫᑦᓯ 31, 2019. 
 
ᑕᐃᒪᐃᒻᒪᑦ, ᑲᒥᓯᓇ ᓄᓇᕗᒻᒥ, ᑖᑦᓱᒪ ᐊᒻᒪᓗ ᐅᖃᐅᑦᔪᐃᒋᐊᖅᑎᐊ ᐊᖏᕈᑎᖃᕐᓗᑎᓗ 
ᒪᓕᒐᓕᐅᕐᕕᖕᒥᒃ, ᐊᑐᓕᑦᑎᑕᐅᔪᑦ ᒪᓕᓪᓗᒋᑦ: 
 
ᑐᑭᖏᑦ 
1. ᑐᑭᖓᑕ ᐃᓚᖓ 1−ᒥᒃ ᑮᓇᐅᔭᓕᕆᓂᖅ ᐊᐅᓚᑦᓯᓂᕐᓗ ᐱᖁᔭᖓ ᑐᕌᖓᔪᖅ ᑖᑦᓱᒧᖓ 
ᐱᖁᔭᕐᒥᒃ. 
 
ᑐᑦᓯᕋᐅᑎᒃ 
2. ᑖᓐᓇ ᐱᖁᔭᖅ ᑐᕌᖓᔪᖅ ᑮᓇᐅᔭᓕᕆᓂᕐᒧ ᐊᕐᕋᒍᖓ ᐃᓱᓕᕝᕕᓕᒃ ᒫᑦᓯ 31, 2019. 
 
ᖄᒃᑲᓐᓂᐊᒍ ᑮᓇᐅᔭᐃᑦ ᐃᓚᒋᐊᕈᑕᐅᔪᑦ 
3. ᖃᒃᑲᓂᐊᒍ ᖃᑦᓯᐅᓂᖏ ᑮᓇᐅᔭᐃᑦ ᐊᖏᖅᑕᐅᓯᒪᔪ ᑖᒃᑯᓄᖓ ᑮᓇᐅᔭᓄᑦ 
ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᐱᖁᔭᖓᓂ, ᓈᓴᐅᑕ. 1, 2018-2019, ᐊᒻᒪᓗ ᑕᐃᑲᓂ ᑮᓇᐅᔭᓄᑦ 
ᐃᓚᒋᐊᕈᑎᓄᑦ (ᐊᑭᑐᔫᑎᓄᑦ) ᐱᖁᔭᖓᓂ, ᓈᓴᐅᑕ. 2, 2018-2019, ᐃᒻᒪᕐᑳ ᐊᑐᖅᑕᐅᔪᕕᓃᑦ 
ᑲᑎᖅᓱᖅᑕᐅᓯᒪᔪᓂ ᑮᓇᐅᑦᔭᓴᕐᕕᒋᔭᐅᑉ ᑮᓇᐅᑦᔭᕐᓂᖓ ᑮᓇᐅᔭᖁᑎᑦ, ᐊᖏᕈᑕᐅᓯᒪᔪᒥ ᑖᒃᑯᓄᖓ 
ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖓᓂ, ᖃᑦᓯᐅᓂᖏ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ 
ᖄᒃᑲᓐᓂᐊᒍ ᑮᓇᐅᔭᐃᑦ ᐃᓚᒋᐊᕈᑕᐅᔪᑦ ᑖᒃᑯᓄᖓ ᑭᓱᑐᐃᓐᓇᕐᓄᑦ ᓇᓗᓇᐃᒃᑯᑕᖓᓂ.  
 
ᐱᑦᔪᑎᖏ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᓯᑦᔪᑏᑦ 
4. ᑖᒃᑯᐊ ᖃᑦᓯᐅᓂᖏ ᑮᓇᐅᔭᑦ ᐊᑐᐃᓐᓇᐅᑎᑕᐅᔪᑦ ᖄᒃᑲᓐᓂᐊᒍ ᑮᓇᐅᔭᐃᑦ 
ᐃᓚᒋᐊᕈᑕᐅᔪᑦ ᑭᓱᑐᐃᓐᓇᐃᑦ ᓇᓗᓇᐃᒃᑯᑕᖓᓂ ᐃᒻᒪᕐᑳ ᐊᑐᖅᑕᐅᔪᕕᓃᑦ ᑭᓯᐊᓂ 
ᐱᑦᔪᑎᒋᓪᓗᒋᑦ ᐊᑭᓕᕆᐊᓕᓐᓄᑦ ᐊᑭᑐᔫᑎᓄᑦ ᐊᐅᓚᑦᔪᑎᒋᔭᖏᓐᓄᑦ ᓄᓇᕗᑦ ᒐᕙᒪᖏᓐᓄᑦ 
ᐊᒻᒪᓗ ᐊᓯᖏᑎᒍᑦ  
ᐱᑦᔪᑕᐅᔪᓂ ᑐᕌᖓᔪᓄᑦ ᓄᓇᕗᑦ ᒐᕙᒪᖏᓐᓄᑦ, ᐊᖏᕈᑎᐅᓯᒪᔪᓂ ᑖᒃᓱᒪ ᓇᓗᓇᐃᒃᑯᑕᖓᓂ. 

ᐃᓱᓕᕝᕕᖓᓐᓄᑦ ᑮᓇᐅᔭᑦ ᐊᑐᖅᑕᐅᓂᐊᕋᓱᒋᔭᐅᔪᑦ 
5. ᐊᑐᐊᕐᓗᒍ ᐃᓚᖓᓂ 36 ᐊᒻᒪᓗ 37 ᑮᓇᐅᔭᓕᕆᓂᕐᒧ ᐊᐅᓚᑦᓯᓂᕐᒧᑦ ᐱᖁᔭᖅ, 
ᐊᐅᓚᑦᓯᓂᕆᔭᖓ ᑖᑦᓱᒪ ᐱᖁᔭᐅᑉ ᐊᐅᓚᑦᔪᑎᒋᔭᖏ ᐊᑭᓕᐅᑎᒋᔭᖏ ᐱᑦᔪᑎᒋᔭᐅᓪᓗᑎᒃ ᐊᒻᒪᓗ 
ᖃᑦᓯᐅᓂᖏ ᑮᓇᐅᔭᐃᑦ ᐊᑐᐃᓐᓇᐅᑎᑕᐅᔪᓂᒃ ᓇᓗᓇᐃᒃᑯᑕᖓᓂ ᐃᓱᓕᕝᕕᓕᒃ ᒫᑦᓯ 31, 2019. 
 
ᑮᓇᐅᔭᓕᕆᓂᖅ 
6. ᖃᑦᓯᐅᓂᖏ ᑮᓇᐅᔭᐃᑦ ᐊᑐᖅᑕᐅᔪᕕᓃᑦ ᑖᑦᓱᒪ ᐊᐅᓚᑦᓯᓂᕆᔭᖓ ᐱᖁᔭᐅᑉ 
ᐃᒪᐃᓐᓂᐊᖅᐳᖅ ᑮᓇᐅᔭᖁᑎᒋᔭᖏᓐᓄᑦ ᑎᑎᕋᖅᑕᐅᕙᓪᓕᐊᕙᑦᑐᑦ ᑖᒃᑯᓄᖓ ᑭᒃᑯᓕᒫᓄᑦ 
ᑮᓇᐅᔭᖁᑎᖃᕐᕕᒃ ᐊᖏᕈᑎᐅᓯᒪᔪᓂᒃ ᑕᐃᑲᓂ ᐃᓚᖓᓂ 72 ᐊᒻᒪᓗ 73 ᑮᓇᐅᔭᓕᕆᓂᕐᒧᑦ 
ᐊᐅᓚᑦᓯᓂᕐᒧᑦ ᐱᖁᔭᖓᓂ. 
 
ᐱᒋᐊᖅᑎᑕᐅᓂᖓ 
7. ᑖᓐᓇ ᐱᖁᔭᖅ ᐃᓱᒪᖅᓴᖅᓯᐅᕈᑕᐅᓪᓗᓂ ᐊᑐᓕᓂᐊᖅᑐᖅ ᐄᐳᓗ 1, 2018. 

ᓇᓗᓇᐃᒃᑯᑕᖅ 
 

ᑮᓇᐅᔭᐃᑦ ᖃᑦᓯᐅᓂᖏᑦ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᓯᑦᔪᑎᑦ ᑮᓇᐅᔭᓕᕆᓂᕐᒧ 
ᐊᕐᕋᒍᑕᒫᑦᓯᐅᑎᑦ ᐃᓱᓕᕝᕕᓕᒃ ᒫᑦᓯ 31, 2019 

 
 
ᓂᕈᐊᕐᓂᒃ 2: ᐊᑭᑐᔪᑏᑦ 
 
ᓈᓴᐅᑦ ᐱᑦᔪᑎᖓ  ᖃᑦᓯᐅᓂᖏ 
    
1. ᑮᓇᐅᔭᓕᕆᓂᕐᒧᑦ $ 11,251,000 
2. ᐃᓄᓕᕆᔨᒃᑯᓄᑦ  2,770,000 
3. ᒪᓕᒐᓕᕆᔨᒃᑯᓄᑦ  2,203,000 
4. ᐃᓕᖅᑯᓯᓕᕆᔨᒃᑯᓄᑦ  55,000 
5. ᐃᓕᓐᓂᐊᕐᓂᓕᕆᔨᒃᑯᓄᑦ  10,580,000 
6. ᐋᓐᓂᐊᖃᓐᓇᖏᑦᑐᓕᕆᔨᒃᑯᓄᑦ  6,889,000 
7. ᐊᕙᑎᓕᕆᔨᒃᑯᓄᑦ  1,710,000 
8. 
9. 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᓯᕋᖅᑎᑯᓐᓄᑦ 
ᐱᕙᓪᓕᐊᔪᓕᕆᔨᒃᑯᓄᑦ ᐃᖏᕐᕋᔪᓕᕆᔨᒃᑯᓄᓪᓗ 

 
 

69,457,000 
20,065,000 

ᑲᑎᓪᓗᒋᒃ ᐊᑭᑐᔫᑎᑦ $ 124,980,000 
    
ᑲᑎᓪᓗᒋᑦ ᐃᓚᒋᐊᖅᑕᐅᔪᑦ ᑮᓇᐅᔭᖃᖅᑎᓯᑦᔪᑎᑦ $ 124,980,000 
 
 
 
 
 
  
 
 
 
 
 
 
 
 
 
 
 
 
 
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

